
	Datum
	Mjesto
	Svrha sastanka

	26.03.2018.
	Terenska kancelarija OSCE-a u Tuzli, Solanska 3
	Javna rasprava o Trećem nacionalnom izvještaju o provedbi Aarhuske konvencije u BiH


Učesnici sastanka:

1. Suada Numić, Federalno ministarstvo okoliša i turizma / Nacionalni focal point za Aarhusku konvenciju
2. Selma Crnovršanin, Federalno ministarstvo okoliša i turizma

3. Amra Mahmuzić, Misija OSCE u BiH

4. Lejla Mamut, Misija OSCE u BiH
5. Svjetlana Pejdah, Misija OSCE u BiH, terenska kancelarija Tuzla
6. Muamer Hajdarević, Kantonalna uprava za inspekcijske poslove Tuzlanskog kantona
7. Denis Žiško, Centar za ekologiju i energiju
	DISKUSIJA


Dnevni red:

1. Uvodna diskusija                       
           
2. Prezentacija nacrta Trećeg nacionalnog izvještaja o provedbi Aarhuske konvencije u BiH 
Suada Numić, Nacionalni focal point za Aarhusku konvenciju

3. Komentari na tekst izvještaja

Javna rasprava je počela u 13:00 u prostorijama terenske kancelarije OSCE-a u Tuzla. Na samom početku je konstatovano da je upravo slab odziv na javnu raspravu jasan pokazatelj da ni predstavnici institucija a ni nevladine organizacije ne pristupaju provedbi odredbi Aarhuske konvencije dovoljno ozbiljno.

Drugom tačkom dnevnog reda je bila predviđena prezentacija Trećeg nacionalnog izvještaja o implementaciji Aarhuske konvencije u BiH. Tom prilikom je gđa. Numić, Nacionalni focal point za Aarhusku konvenciju, upoznala prisutne sa rezultatima predhodnih javnih rasprava, samim tokom pripreme izvještaja, te zakonodavnim, regulatornim i drugim mjerama kojima se provode odredbe Aarhuske konvencije. U uvodnom dijelu prezentacije, gđa. Numić je posebnu pažnju posvetila objašnjenju vezano za problematiku PRTRa.
U vezi sa provedbom odredbi člana 3. istaknuto je, kao i na prethodnim raspravama, da su uspostavljena savjetodavna vijeća, ali da ona ne funkcionišu zato što imenovani članovi istih ne primaju naknade.

U vezi sa prvim stubom, Pristup informacijama, kao osnovna prepreka je navedeno da nisu doneseni troškovnici o visini naknada za davanje informacija.
Muamer Hajdarević: "Problem je što se informacije iz Federalnog ministarstva šalju samo Kantonalnim ministarstvima odnosno pomoćnicima ministara koji te informacije ne dostavljaju relevantnim inspekcijama. Federalna i kantonalne inspekcije, koje su zasebne ustanove, su izbačene iz korespodencije i do informacija dolaze putem interneta odnosno web stranice ministarstva".

Suada Numić: "Federalnim inspekcijama je dostavljena informacija i oni su odgovorili na upitnik"

Prepreke u provedbi člana 5. - Kao osnovni problem je istaknut problem tehničke opremljenosti, dok su predstavnici NVO ukazali na nepotpune i teško pristupačne podatke. U ovom dijelu je ponovno obrazložena problematika PRTRa.

Drugi stub, učešće javnosti, kao poteškoće u provedbi člana 6., NVO su istakle problem projekata koji imaju uticaj na građane drugog entiteta. Pored toga je pomenut i problem uskraćivanja informisanja javnosti odnosno ne postojanju detaljnih obrazloženja o donesenim odlukama. Istaknuto je da ne postoje precizne statistike o učešću javnosti u smislu člana 6. Konvencije. Praksa pokazuje da pored zanemarivanja procedure EIA odnosno zanemarivanja primjedbi javnosti, poštivanje SEA procedure su rijetke, te većina SEA se vrše u procesu prostornog planiranja. Također su obrazložene obaveze vezano za ESPOO konvenciju.
Denis Žiško: "Treba biti jasan u definiranju primjene ESPOO konvencije pošto se ova konvencija odnosi na procedure prekograničnog utjecaja između dvije države, dok su procedure u slučaju utjecaja preko entitetske granice definirane entitetskim zakonodavstvom."
Tokom diskusije je postavljeno i pitanje zašto se, na stranici Federalnog ministarstva, statistika o izdanim Rješenjima o okolinskim dozvolama neredovno dopunjava novim podacima. U vrijeme održavanja javne rasprave (26.03.2018) prema objavljenim informacijama na ovoj web stranici, ministarstvo nije izdalo niti jednu dozvolu poslije 29.12.2017. godine dok linkovi sa spiska NVOa ili ne rade ili otvaraju web stranice kineskih firmi.

U pogledu trećeg stuba Aarhuske konvencije, odnosno člana 9., kao najveći problem je istaknuto da u većini slučajeva nadležne institucije nisu donijele vodič propisan u članu 20. ZoSPI-a. 
Na kraju prezentacije gđa. Numić je napomenula da je rok za dostavljanje pisanih komentara 09.04.2018. godine, na adresu Federalnog ministarstva okoliša i turizma. Konačna verzija izvještaja će biti predstavljena u maju 2018. godine, na događaju koji će se organizirati uz pomoć OSCEa. Pored toga je navedeno da će se službeni prevod konačne verzije izvještaja dostaviti Sekretarijatu Aarhuske konvencije do kraja aprila.
Javna rasprava je zaključena u 14:30.

	ZAKLJUČCI


· U informaciji koju će pripremiti Nacionalni focal point za Aarhusku konvenciju prema Ministarstvu vanjske trgovine i ekonomskih odnosa obavezno istači problem da je samo 30% institucija odgovorilo na upitnik, što ukazuje na nedopustivu nezainteresiranost i nepoštivanje primjene odredbi Aarhuške konvencije.
· Proces javnih rasprava o nacrtu Trećeg nacionalnog izvještaja o provedbi Aarhuske konvencije u BiH je pokazao i dokazao da se i pored činjenice da je u BiH registrirano na stotine NVOa koje se navodno bave pitanjima okoliša, izuzetno mali broj istih aktivno ukljućio u komentarisanje ili bilo kakav doprinos u procesu pripreme izvještaja. Ovo ukazuje na problem u nevladinom sektoru koji se može objasniti ili nedostatkom kapaciteta ili kao i u slučaju institucija, nedopustivom nezainteresiranosti. 
· Uloga nevladinih organizacija u procesu pripreme nacionalnog izvještaja je da daju svoje komentare, mišljenja, sugestije i da potiču institucije da izvršavaju svoje obaveze, a ne da pišu izvještaj umjesto institucija.
· Na osnovu iskustava izrade Trećeg nacionalnog izvještaja, potrebno je informirati sve uključene institucije o uočenim nedostacima i na vrijeme ih otkloniti i početi pripremu za izradu Četvrtog nacionalnog izvještaja.  
